
     Fundargerð 

Menntamálastofnun · Víkurhvarf 3 · 203 Kópavogi · sími: 514 7500 · postur@mms.is · www.mms.is 

Directorate of Education · Víkurhvarf 3 · 203 Kópavogi · Iceland · tel: (+354) 514 7500  

................................................................................................................................................................... 
Kópavogi, 13. júní 2017 

Tilvísun: 2016-2029 

Efni fundar: 3. fundur ráðgjafarnefndar MMS 
Fundarmenn: Þórólfur Þórlindsson, formaður, Arna Hauksdóttir (fulltrúar ráðherra), Aðalheiður 

Steingrímsdóttir (KÍ) Guðrún Hrefna Guðmundsdóttir (Félag íslenskra framhaldsskóla) Jón Torfi 

Jónasson (Samstarfsnefnd háskólastigsins), Sigrún Edda Eðvardsdóttir (Heimili og skóli) Svandís 

Ingimundardóttir (Samband íslenskra sveitarfélaga). Frá Menntamálastofnu:  Arnór Guðmundsson, 

Erling R Erlingsson, Helga Óskarsdóttir, Sverrir Óskarsson. 

Fjarverandi: enginn 

Fundarritari: Arnór Guðmundsson 
................................................................................................................................................................... 
 
Til fundarins var boðað með eftirfarandi dagskrá:

1. Ársskýrsla Menntamálastofnunar 2016 
2. Stefna Menntamálastofnunar til þriggja ára, sbr. 31 gr. laga um opinber fjármál 
3. Verkefnaáætlun um náms- og gæðamat 
4. Stefnumótun um námsgögn 
5. Starf ráðgjafarnefndarinnar og fagráða 
6. Athugasemdir Félags grunnskólakennara (Hef óskað eftir því að Ólafur Loftsson, formaður 

félagsins komi á fundinn undir þessum lið) 
7. Önnur mál. 

 
 1. Fundargerð síðasta fundar. Aðalheiður gerði grein fyrir athugasemdum KÍ við fundargerð síðasta 

fundar sem teknar voru inn í fundargerðina. Fundargerð samþykkt.  

2. Kynnt ársrit. Arnór rakti helstu atrið ársrits Menntamálastofnunar. Spurt hvort gefin hafi verið út 

skýrsla matsnefndar vegna leyfisbréfa kennara, en svo er ekki.  

3. Stefna ríkisaðila. Rætt um áherslur í stefnunni sem koma fram í samhengi við fjármálaáætlun 

stjórnvalda. Fundarmenn veltu fyrir sér hlutverki ráðgjafarnefndar við slíka stefnumótun. Stefnan var 

unnin á skömmum tíma samkvæmt skilgreindu formi sem ráðuneytið setur fram. Hún tekur einungis 

til lítils hluta starfsemi stofnunarinnar sem tengsl hafa við stefnuáherslur stjórnvalda eins og þau eru 

sett fram í fjármálaáætlun. Stefnan var sett fram með þessum hætti í fyrsta skipti nú en kemur til 

endurskoðunar árlega. Rætt um að ráðgjafarnefnd tæki stefnuna til umræðu þegar hún kemur til 

endurskoðunar næsta haust.     

4. Verkefnaáætlun um náms- og gæðamat. Arnór lýsti hugmyndum Menntamálastofnunar um 

mótun heildarstefnu um náms- og gæðamat sem nú er lögð í annað sinn fyrir ráðgjafarnefnd. 

Stofnunin hefur sett fram skilgreiningu á verkefni um slíka stefnumótun eftir vinnusmiðju með 

fulltrúa OECD haustið 2016. Ætlunin er að vinna samkvæmt slíkum ramma við að móta heildstæða 

nálgun á náms- og gæðamat á næstu árum. Meginhugsunin er sú að samhengi sé í mati á ólíkum 

þáttum menntakerfisins: mat á kerfinu sjálfu (t.d. á grundvelli PISA), mat á stofnunum (t.d. ytra mat) 

og námsmati (t.d. samræmdra könnunarprófa). Sett séu viðmið fyrir mat á þessum þáttum.  

Aðalheiður lýsti því að KÍ væri í grundvallaratriðum ósátt við þessa nálgun á mat á menntakerfinu. Jón 

Torfi tók undir þessi sjónarmið. Lagði áherslu á að nýta gögn sem eru fyrir hendi og styðja við skóla að 

vinna úr þeim. Hefur áhyggjur af hugtakinu ,,mati“, vill frekar tala um ,,endurgjöf“. Sjá þurfi til þess að 

skólar fái ráðgjöf og hugmyndir. Leggja áherslu á stuðning við kennara og starfsþróun þeirra.  

Arna taldi að mörg rök styðji við skýr viðmið og mat og benti á góða reynslu af mati útfrá skýrum 

viðmiðum í háskólum.   

Svandís benti á að í skjali Menntamálastofnunar kæmi m.a. fram áhersla á styðja við fagþróun 

kennara með markvissri endurgjöf á störf þeirra. Mögulegt ætti að vera að ná sameiginlegum 

skilningi á hvernig vinna mætti að mati. 

Guðrún Hrefna lýsti að í Fjölbraut í Breiðholti væri aukin áhersla á fagmennsku kennara og að 

stjórnendur styddu við hana. Það þýddi þó ekki að viðmið fyrir mat skiptu ekki máli. 

Þórólfur benti á að ágreiningur um mat væri ekki nýr og sú að umræða sem nú er uppi endurspeglaði 

sjónarmið sem lengi hefðu verið uppi. Snérist það annars vegar um fagmennsku kennara og hins 

vegar utanaðkomandi mat. Í grunninn þyrfti umræðan líka að taka til áreiðanleika þeirra gagna og 

þekkingar sem lægju til grundvallar þróun skólastarfs.  

Niðurstaða umræðu var sú að ráðgjafarnefndin treystir sér ekki til að taka sameiginlega afstöðu til 

tillagna Menntamálastofnunar. Lagt var til  að haldin verði ráðstefna um náms- og gæðamat og 

viðmið fyrir þau og halda umræðunni þannig áfram. 

5. Gagnrýni Félags grunnskólakennara á starfsemi Menntamálastofnunar. Guðbjörg Ragnarsdóttir 

og Rósa Ingvarsdóttir komu á fundinn fyrir hönd Félags grunnskólakennara (FG). Greindu þær frá 

ályktun FG þar sem fram kom gagnrýni á störf Menntamálastofnunar. Arnór vísaði til fyrri svara sinna 

við þessari gagnrýni á opinberum vettvangi og að mikilvægt væri að fá skýr dæmi um það sem betur 

mætti fara. Fram kom að helsta ástæða yfirlýsingarinnar væri skortur á samráði um framkvæmd 

samræmdra könnunarprófa. Erling gerði athugasemd við að FG krefðist í yfirlýsingu sinni gagngerrar 

endurskoðunar á starfsemi Menntamálastofnunar á grundvelli gagnrýni á einn þátt í starfsemi 

hennar. Gagnrýnin á framkvæmd samræmdra könnunarpróf og meintan skort á samráði beindist 

þannig að stofnuninni sem heild og þar með öllu starfsfólki hennar sem sinnti ólíkum verkefnum.  

Aðalheiður nefndi að stjórnir hefðu verið yfir Námsgangastofnun og Námsmatsstofnunum og þar 

hefði hugsanlega verið vettvangur til að taka á málum sem þessum. Breyting verður á þessu með 

tilkomu Menntamálastofnunar.  

Sigrún Edda lagði áherslu á að mikilvægt væri að upplýsa foreldra um framkvæmd og niðurstöður 

samræmdra könnunarprófa. Sem dæmi þá hefðu foreldrar áhyggjur af því að ritun væri erfið fyrir 

yngri nemendur. Upplýsa þyrfti hvort þetta væri metið með tilliti hvaða áhrif þetta gæti haft á 

frammistöðu nemenda.  

Fram kom að gera þarf greinarmun á samráði og upplýsingamiðlun og eins hvaða hlutverk og áhrif 

aðilar hefðu í samráðsferli. Einnig þyrfti að skilgreina betur hvert er hlutverk Menntamálastofnunar 

og ráðuneytisins í ákvörðunum og framkvæmd. Menntamálastofnun ætti að setja sér stefnu um 

samskipti við hagaðila um þau verkefni sem hún sinnir.  

6. Önnur mál 

Óskað var eftir að framvegis yrðu sett í fundarboð skýringar við dagskrárliði og fundargögn tengd 
betur við þá. 

Öðrum dagskrárliðum var frestað til næsta fundar sem haldinn verður með haustinu.  


